
Tortolì s'alluet de cultura: tres dies de narratzione, istòria e mùsica 

Dae su 21 a su 23 freàrgiu, Tortolì si 
trasformat in unu palcoscènicu  cun tres 
atopos chi unint narratzione, istòria e 
mùsica. Un'ocasione ùnica pro 
connòschere s’istòria locale.  

Si cumentzat cenarba su 21 de freàrgiu, 
a is 19:00, is su Triatu de  Santu 
Franciscu cun Passavamo sulla terra 
leggeri, unu biàgiu de emotziones cun is 
faeddos de Sergio Atzeni e is mùsicas 
originales de Andrea Congia. 
Un'ispetàculu intensu chi portat in 
iscena sa memòria e s'identidade de sa 
Sardigna. 

Sàbudu su 22 de freàrgiu, semper a is 
19:00 in su Triatu de S. Franciscu, at a 

andare in iscena Bardana del Cavalier Depau, una rievocatzione in istile reading de sa "Grassazione 
de Cavalier Depau". Cun testos e leturas de Antonio Ghironi e is mùsicas de Romano Albanese, sa 
rapresentatzione at a fàghere torrare a bìvere unu de is fatos prus drammàticos de s'istòria de su 
banditismu sardu, trasformende su teatru in unu ponte intre passadu e presente. 

Domìnidu su 23 de freàrgiu, de is 10:00, su ritmu càmbiat cun sa Vinyl Fair in s'Ex Blochiera Falchi. 
Unu beru paradisu pro is amantiosos de sa mùsica, acanta apassionados e colletzionistas ant a 
pòdere esplorare una seletzione manna de viniles e CD, noos e impreados, gràtzias a sa presèntzia 
de esposidores chi ant a bènnere dae totu sa Sardigna. 

Is ispetàculos sunt a intrada lìbera cun oferta. Si cunsìgiat de prenotare 

info@simulassociazione.it 

328 57 93 165 (WhatsApp) 


